
༈ སྐུ་གཟུགས་བཟང་པོ་ལགས།

གནམ་ལོ་མེ་སྤྲེལ་ལོ་འདིར་སྐུ་ཆེའི་གོང་མ་
རྣམ་གསུམ་གྱི་དུས་སྟོན་བརྩི་སྲུང་ཞུ་ནིའི་དོན་ལས་
ཡོན་ཏན་སློབ་དཔོན་རྟ་མགྲིན་ཚེ་དབང་རང་ལས་ 

རྩོམ་སྒྲིག་ཡིག་ཆའི་སྐོར་ཚུ་ ཤིན་ཏུ་
གུས་པ་དང་དྭང་བ་ཆེན་པོས་ཕུལ། 

དེ་ཡང་་་་་་་་་་་ 



༄༅། །དུས་ཅི་གི་གནམ་ལོ་མེ་སྤྲེལ་འདི་ལུ་ འབྲུག་གཞུང་གྲྭ་ཚང་ཆེན་མོ་སྤུངས་ཐིམ་དགེ་
འདུན་འདུས་ཚོགས་ནང་ལུ་ ལྷན་རྒྱས་ཀྱི་གོ་གནས་ནང་ཚན་ཡོན་ཏན་སློབ་དཔོན་ཟེར་བའི་
མ�ང་ཙམ་འཛིན་མི་ དགེ་སྦྱོང་རྟ་མགྲིན་ཚེ་དབང་ངེད་ཁ་ཐུག་ལས་ འགྲུལ་འཕྲིན་གྱི་ནང་ལུ་ 
ཕྱི་རྒྱལ་མཁས་པ་གིས་ བློ་སླབ་ནི་ད་ ཡི་གུ་བཏང་ས་བཟོ་བའི་ཝི་ཅ�ཀྲ་ཟེར་བའི་སྒོར་ཐིག་ཉིས་
སྦྲག་གི་ནང་ན་ ཅ�ཀྲ་དང་ མོ་མེནཀྲ་གཉིས་ནང་དང་ དེ་བཟུམ་སྦེ་ཕེས་སྦུག་ནང་ལུ་ འབྲེལ་བ་
ཡོད་མི་ དེ་ལས་གཟིགས་གནང་མི་ཡོངས་ལུ་ དུས་ཅི་གི་དུས་ཆེན་ཁྱད་དུ་འཕགས་པ་གསུམ་
བརྩི་སྲུང་ཞུ་ནི་གི་ཆེད་དུ་ ང་རང་གིས་ཉེར་མཁོ་སྣ་ཚོགས་འབྲི་རྩོམ་དང་ ཆོག་སྒྲིག་བཟོ་བཟོའི་
ཡིག་ཆ་ཚུ་ལས་ ཚིག་འབྲུ་དང་དཔེ་ཚན་རེ་རེ་གཉིས་གཉིས་ཀྱིས་ ཕན་ཐོགས་སྲིད་འོང་མནོ་
སྟེ་ རྩོམ་སྒྲིག་ཡིག་ཆ་ག་ཡོདཔ་ཚུ་སྡེབ་བསྒྲིགས་ཏེ་ར�མ༌པར༌སྤྱན་འབུལ་ཕུལ་དོ་ ཐུགས་དང་
མ་ལྡན་མི་ཚུ་བཟོད་པ་བཞ�ས་གནང་ཟེར་ཞུ་ནི། 

  དེ་ལས་དང་པ་ར་ དུས་ཅི་གི་དུས་ཆེན་ཁྱད་དུ་འཕགས་པ་གསུམ་འདི་ངོས་འཛིན་ཅིག་ཞུ་བ་
ཅིན་  དེ་ཡང་ མ་གཞི་མ་མཁྱེནམ་ད་ མ་ཅཝ་འདི་ག་ཡ་མེད་ ཨིན་རུང་གལ་ཆེ་བའི་གཏམ་
ལུ་ཡང་བསྐྱར་ཟེར་བའི་ངག་ཁྱུན་བཟུམ་སྦེ་ ཚར་གཅིག་ཞུ་བ་ཅིན་ 

  དུས་ཆེན་ཁྱད་དུ་འཕགསཔ་དང་པ་འདི་ ས་གསུམ་ནང་འགྲན་ཟླ་དང་བྲལ་བའི་སྔགས་
འཆང་རྡོ་རྗེ་འཛིན་པ་ཆེན་པོ་མཧཱ་གུ་རུ་པདྨ་འབྱུང་གནས་མཆོག་ མཚོའ�་དྷ་ན་ཀོ་ཤ་ལུ་མེ་ཏོག་
པདྨའི་སྦུབས་ལས་སྐུ་རང་བྱོན་སྦེ་འཁྲུངས་པའི་དུས་ཆེན་དང་། 

  དུས་ཆེན་ཁྱད་དུ་འཕགསཔ་གཉིས་པ་འདི་ ཧེ་མ་ང་བཅས་འབྲུག་རྒྱལ་ཁམས་འདི་ལྷོ་མོན་
དང་ མི་ལུ་ལྷོ་པ་དང་མོན་པ་ཟེར་སྡོད་པའི་སྐབས་ ལུང་ཕྱོགས་རེ་ནང་དཔོན་རེ་ རི་གཤོང་རེ་ནང་
བླམ་རེ་སྦེ་ཕན་ཚུན་མི་མཐུན་པ་ དམག་འཁྲུགས་དེ་ར་འཐོན་  དེ་ལས་མང་ཚན་གྱིས་ཉུང་ཚན་
བཅོམ་ ཉུང་ཚན་གྱིས་མང་ཚན་ལས་ཨརཝ་རྐྱབ་ ཆེ་བ་གིས་ཆུངམ་བང་ཅན་བཙོངས་ ཆུང་
མ་གིས་ཆེ་བ་ལུ་ངོ་རྒོལ་འབད་དེ་  མི་སེར་གནམ་མེད་ས་མེད་བརྡབ་གསིག་རྐྱབ་ཡོད་པའི་



སྐབས་ནང་ ཞི་བདེ་དང་དགའ་སྐྱིད་ཟེརཝ་རང་གིས་མྱོང་ནི་ཕར་ར་བཞག་ གཞན་མྱོང་ས་ར་
རྣ་བ་གིས་གོ་ནི་མེད་མི་འདི་ སངས་རྒྱས་ཀུན་གྱི་ཐུགས་རྗེའི་རང་གཟུགས་འཕགསཔ་སྤྱན་
རས་གཟིགས་སྐུ་དངོས་ བླམ་ཞབས་དྲུང་རིན་པོ་ཆེ་ནཱ་ལྷོ་ལུ་ཕེབས་ཞིནམ་ལས་བཟུང་ ཆོས་
ཁྲིམས་དར་གྱི་མདུད་ཕུད་ དམ་བཀྱིག་བཀྱིག་སྦེ་བསྡམས་ རྒྱལ་ཁྲིམས་གསེར་གྱི་གཉའ་
ཤིང་གི་ལྗིད་ཀྱིས་མནན་ཏེ་ ལྷོ་ཁྲིམས་མེད་ལུ་ཁྲིམས་བཅའ་ རྫ་ལུང་མེད་ལུ་ལུང་བཏགས་ཏེ་ 
ང་བཅས་ལྷོ་མུན་པའི་གླིང་འདི་ དཔལ་ལྡན་འབྲུག་པའི་རྒྱལ་ཁམས་ལུ་མངའ་དབང་བསྒྱུར་
ཏེ་   བདེ་སྐྱིད་ཀྱི་གཞི་འགྱམ་བཙུགས་གནངཝ་ལས་   ཧེ་མར་གཡུལ་ལུ་ལྷོ་མོན་དང་ མི་
ལུ་ལྷོ་པ་དང་མོན་པ་ཟེར་བའི་མིང་ཟོགཔ་འདི་འགྱུར་ཏེ་ འབྲུག་རྒྱལ་ཁམས་དང་འབྲུག་པ་ཟེར་
བའི་མིང་སྙན་གྲགས་ཆེཝ་འདི་ཐོབ་ཡོད་ དེ་འབད་ནི་འདི་གིས་ བླམ་ཞབས་དྲུང་རིན་པོ་ཆེ་འདི་ 
འཇིག་རྟེན་གྱི་ཁམས་ལུ་ཕན་བདེའི་རྩ་བ་ཆོས་སྲིད་ཀྱི་ཐད་ལས་བཀའ་དྲིན་ཆེཝ་གཅིག་གིས་
མ་ཚད་པ་  ང་བཅས་འབྲུག་རྒྱལ་ཁམས་དང་འབངས་མི་སེར་ཡོངས་ལུ་ རྫོགས་པའི་སངས་
རྒྱས་སྟོང་ལས་ལྷག་པའི་བཀའ་དྲིན་ཆེ་ཤོ་ཨིནམ་འདི་  ང་བཅས་ར་ག་ར་གིས་ར་མཁྱེན་ཏེ་
ཡོད་ མཁྱེན་ཡང་མཁྱེན་དགོ་ཟེར་ཞུ་ནི་ དེ་བཟུམ་གྱི་བླ་མ་རིན་པོ་ཆེ་འདི་ ནཱ་ལུ་ཕེབས་ཏེ་དུས་
ཅི་གིས་མི་ལོ་༤༠༠་འཁོར་བའི་དུས་ཆེན་དང་། 

  དེ་ལས་དུས་ཆེན་ཁྱད་དུ་འཕགསཔ་གསུམ་པ་འདི་ ཡོད་ན་གཅིག་གིས་ཆ�ག་ མེད་ན་ག་ཅི་
དེ་ཐབས་ཆག་པའི་རང་བཞིན་  ང་བཅས་འབྲུག་མི་ཡོངས་ཀྱི་ལྟ་བའི་མིག་ཏོ་ ཁོག་པའི་སྙིང་ 
གཅེས་པའི་སྲོག་  ནོརབུ་བསམ་འཕེལ་དང་   དགོས་འདོད་དཔུང་འཇོམས་ཚུ་ལས་བརྒྱ་
འགྱུར་སྟོང་འགྱུར་གྱིས་ལྷགཔ་  ལྟོཝ་བཀྱེས་པའི་ཟས་དང་ ཁ་སྐོམ་ཆུ་ལས་དྲན་པའི་ མི་
དབང་རྒྱལ་སྲས་རིན་པོ་ཆེ་འདི་  དུས་ཐོག་ལུ་སྐུ་འཁྲུངས་ཏེ་ བློ་བདེ་ཏོག་ཏོ་བཟོ་བའི་དུས་
ཆེན་སྦེ་ དུས་ཆེནཁྱད་དུ་འཕགསཔ་གསུམ་འདི་འ་ནེ་སྦེ་ཨིན་ ད་ དེ་བཟུམ་གྱི་དུས་ཆེན་ཁྱད་
འཕགསཔ་གསུམ་འདི་བརྩི་སྲུང་ཞུ་ནིའི་དོན་ལས་ ང་རང་གིས་རྩོམ་སྒྲིག་དང་ ཆོག་སྒྲིག་བཟོ་
བཟོ་བའི་ཡིག་ཆ་ཚུ་ ཕྱི་རྒྱལ་མཁས་པའི་འུལ་རིག་གི་ཐོག་ལས་བཀྲམ་སྤེལ་འབད་ཕུལ་
ད�། ད་ ང་རང་གིས་རྩོམ་སྒྲིག་དང་ ཆོག་སྒྲིག་བཟོ་བཟོཝ་གྱི་ཐོ་བཅུད་བསྡོམས་ཅིག་ནཱ་གོང་



ལས་ཞུ་བ་ཅིན། ༡༽ སྔགས་ཀློག་དེབ་ ཆེ་ཆུང་ ༢། ༢༽ སྒྲ་སྐོར་དེབ་༢དང་དཔེ་གཟུགས་
༡་བཅས་ཁག་༣་ དེའི་ཁག་དང་པོའི་ནང་ཚན་ལུ་ཡང་ཁག་༣། ༣༽ སྒྲུབ་ཐབས་དེབ་ ཆེ་ཆུང་ 
༢། ༤༽ དཔལ་འབྲུག་དགེ་འདུན་ཕྱག་སྲོལ་སྐོར་དེབ་ཐེར་༡༣། ༥༽ གསུང་རྟེན་གསལ་
བྱེད་དེབ་༡། ༦༽ ཆོས་མངོན་པ་མཛོད་ཀྱི་མཆན་འགྲེལ་འགྲོལ་བྱེད་དཔེ་གཟུགས་པོ་ཏི་༡། 
༧༽ དཀྱིལ་དཔེ་དཔེ་གཟུགས་པོ་ཏི་༧། ༨༽ ཀུན་གསལ་ཕོ་བྲང་གི་སྟོན་པ་བཞེངས་པའི་
ལོ་རྒྱུས་དེབ་ཐེར་༡། ༩༽ ཟླ་ཐོ་ལྟ་ཐངས་སོགས་ཀྱི་དེབ་ནང་དོན་ཚན་ཁག་༣། ༡༠༽ ཡང་
སྐྱེས་རྩིས་ཀྱི་འབྲས་བཤད་ དེབ་ཆུང་ ༡། ༡༡༽ བར་དོའི་སྐོར་དེབ་༣། ༡༢༽ ན་ཆུང་སློབ་
གྲྭའི་དོན་ལས་དེབ་ཁག་༢། དེ་ལས་དེབ་ཁག་དང་པོའི་ནང་ཚན་ལུ་དེབ་ཆུང་༡༣། ༡༣༽ 
ཆོས་མཛད་ཨ་ནེ་མའི་སྒྲིག་གཞི་དེབ་༡། ༡༤༽ སྤུངས་རྫོང་ཉམས་གསོའི་སྐོར་དེབ་ཆུང་༡། 
༡༥༽ བཙུན་གསར་ཆོས་ལུ་བསྐུལ་ཐབས་དེབ་ཆུང་༡་བཅས་རྩོམ་སྒྲིག་དང་ ཆོག་སྒྲིག་
དཔེ་ཁག་སྤྱི་བསྡོམས་༡༥་དང་ནང་ཚན་ལས་དེབ་དང་དཔེ་ཁག་བསྡོམས་༥༤་ཙམ་མོ།། 

ལགས་སོ་བཀའ་དྲིན་ཆེ་ཆེ་ཆེ།   

བཀྲ་ཤིས་བདེ་ལེགས།    


